
గైవల్యలక్ష్మికిఁ గంఠహారంబైన

        విశ్వేశునగరంబు వెసఁ బ్రశస్త

మగు సన్ముహూర్తమునందుఁ బ్రవేశించి

        జహ్నుకన్నియలోన జలకమాడి



	 







	గీ.	
యర్హకృత్యంబు లొనరించి యతులహేమ

దానముల భూనిలింపులఁ దనిపి పూత

చిత్తుఁడై ధరణీకాంతుఁ డుత్తముండు

గుడికి గమనించె నతిభక్తి గొనలుసాఁగ.

	శా.	
(స్వర్గంగారహరీపయో)హరమశ్చంచద్యశశ్చంద్రికా

వర్గాలంకతదిగ్వధూవదన దీవ్యత్కొండవీటీమహా

దుర్గాధీశ్వరగోపభూవరకృపాధూర్లబ్ధసామ్రాజ్య స

న్మార్గాధీనమనస్క భూభరణహ[ర్మ్యస్తంభదేచాగ్రణీ!]

	క.	
ఆశ్చర్యధుర్యధైర్య! వి

పశ్చిజ్జనకమలతరుణభాస్కరమూర్తీ!

నిశ్చలమానస! సత్యహ

రిశ్చంద్రనరేంద్ర! మతిసరీనృపవర్యా!

	పంచచామరము.	
కలాకలాప! కృష్ణమాంబికాకుమార! ధీరతా!

చలాచలాధినాథతుల్య!సత్ప్రతాపనిర్జితా

నలా! బలాహకప్రధానసవ్యరూపచాతురీ

నలా! హలాయుధేందుసన్మృణాళధిగ్యశోనిధీ!

		 ఈ పేజీలో చివరి మార్పు 24 అక్టోబరు 2020న 09:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

